
 
 
 
 
 
KLAPPERLAPAPP    Text&Musik: Boni Koller 
  
 
Klapperlapapp, was heisst dänn das?   
Klapperlapapp, werded d’Hose nass?  
Klapperlapapp, de ganz Tag verusse?  
Klapperlapapp, wänder’s wüsse?  
 
Klapperlapapp isch e komischs Wort      
Was söll das sii, me verschtaht’s nöd sofort   
Mues ächt de Bapi en Storch go baschtle?   
Mit’re Perlechette us Karton raschle?    
Isch es ächt e Chlapperschlange us Papier?   
Nei, los zue, mir erchläred’s dir     
 
1 2 3 4, Klapperlapapp     
Chömed alli und hocked ab      
Mir verzeled Gschichte, Klapperlapapp      
Chömed gschäll, de Platz wird knapp     
      
Klapperlapapp, isch das öppis zum ässe?    
Nei, hör uf, häsch es scho wider vergässe?   
Klapperlapapp gaht de ganzi Tag      
Es git Gschichte und vilicht au e Sag    
Klapperlapapp, da chasch Lieder singe    
Und vilicht au no en Witz mit hei bringe    
 
1 2 3 4, Klapperlapapp     
Chömed alli und hocked ab      
Mir verzeled Gschichte, Klapperlapapp      
Chömed gschäll, de Platz wird knapp     
      
1 2 3 4, Klapperlapapp     
Rutsched zäme, de Platz wird knapp     
Mir verzeled Gschichte, Klapperlapapp      
Chömed alli und hocked ab      
 
Sogar d’Chlapperschlange lacht sich schlapp    
   

 


